Ա Մ Փ Ո Փ Ա Թ Ե Ր Թ
«Հայաստանի Հանրապետության 2021 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու ու մեկ անձից գնման ընթացակարգով գնման գործընթաց կազմակերպելու մասին» Հայաստանի Հանրապետության կառավարության որոշման նախագծի 
	1.ՀՀ ֆինանսների նախարարություն

	--13---.--04-----.2021թ.

	
	N -01/8-4/5299-2021-----------

	1. Որոշման համաձայն՝ ՀՀ 2020թ-ի պետական բյուջեով նախատեսված «1049. Ճանապարհային ցանցի բարելավում» ծրագրի «21001. Պետական նշանակության ավտոճանապարհների հիմնանորոգում» միջոցառման գծով նախատեսված միջոցներից կատարվել է 273275.2 հազար դրամի վերաբաշխում և հատկացվել է «1072. Ջրամատակարարման և ջրահեռացման բարելավում» ծրագրի «31010. Ջրամատակարարման և ջրահեռացման համակարգերի հիմնանորոգում» միջոցառմանը՝ 2 ճանապարհահատվածներում ջրամատակարարման համակարգերի վերակառուցման աշխատանքների համար :  Սակայն հատկացված գումարները չեն օգտագործվել և 2020թ-ի բյուջետային տարվա ավարտին դրանք վերադարձվել են ՀՀ պետական բյուջե : Հետևաբար, Որոշման մեջ նշված աշխատանքները, ինչպես նաև նոր՝ ՀՀ Արարատի մարզի Նոր Կյանք համայնքի  ջրամատակարարման համակարգի վերակառուցման աշխատանքներն ընթացիկ տարում իրականացնելու համար միջոցների հատկացման նպատակով անհրաժեշտ է ներկայացնել ՀՀ 2021 թվականի պետական բյուջեի մասին օրենքում վերաբաշխում, փոփոխություններ ու լրացումներ կատարելու և ՀՀ կառավարության 30.12.2021թ-ի N 2215-Ն որոշումների մեջ փոփոխություններ և լրացումներ կատարելու մասին ՀՀ կառավարության որոշման նախագիծ :
	Ընդունվել է

	2. Նկատի ունենալով, որ Նախագծով նախատեսվող միջոցների հաշվին Թալին և Նոր Կյանք համայնքների ջրամատակարարման և ջրահեռացման աշխատանքներն իրականացվելու են մասնակի՝ տվյալ բնակավայրերով անցնող միջպետական ճանապարհահատվածներում, առաջարկում ենք Նախագծի NN 2 և 4 հավելվածներում նշված համայնքներին վերաբերող օբյեկտների անվանումներում, ինչպես նաև NN 5 և 6 հավելվածների արդյունքային չափորոշիչներում նշել վերանորոգվող հատվածները:
	Ընդունվել է 






	3. Նախագծին կից հիմնավորման համաձայն՝ ՀՀ կառավարության 2020 թվականի նոյեմբերի 26-ի N 1902-Ն որոշման 3-րդ կետի 3-րդ ենթակետով նախատեսվել է տեխնիկական հսկողության ծառայությունների ձեռքբերումը իրականացնել «Էգիս Ինթերնեյշնլ» ընկերության կողմից, որը սակայն չի ունեցել ՀՀ պետական լիազոր մարմինների կողմից տրված համապատասխան լիցենզիա: Հաշվի առնելով օտարերկրյա պետության տարածքում ստացված լիցենզիան ՀՀ տարածքում կիրառելու թույլտվություն ստանալու ընթացակարգը՝ պատվիրատուն նպատակահարմար է համարել որոշմամբ սահմանված վերոհիշյալ ծառայությունների ձեռքբերումն իրականացնել մեկ անձից՝ գնումների մասին ՀՀ օրենսդրության պահանջների նկատմամբ բացառությունների կիրառմամբ: Այնինչ, հիմք ընդունելով Գնումների մասին ՀՀ օրենքի 15-րդ հոդվածի 6-րդ մասի պահանջները, պատվիրատուն կարող էր հիշյալ ծառայությունների ձեռքբերման նպատակով նախապես կազմակերպեր գնման մրցակցային ընթացակարգեր (որոնց դեպքում կպահանջվեր շուրջ 20 օր)՝ որոնց արդյունքում կնքված պայմանագրերը կսկսեին գործել այդ նպատակով համապատասխան ֆինանսական միջոցներ նախատեսվելու պարագայում:
Վերոհիշյալ մոտեցումը կիրառելու դեպքում արդեն իսկ առկա կլինեին հիշյալ ծառայությունների գնման պայմանագրերը:
	
[bookmark: _GoBack]Հաշվի առնելով, որ հիշյալ ճանապարհահատվածների հիմնանորոգման աշխատանքները հնարավոր է իրականացնել միայն ջրամատակարարման և ջրահեռացման համակարգերի հիմնանորոգման աշխատանքներից հետո, ուստի նշված ճանապարհահատվածների հիմնանորոգման աշխատանքների չկատարված մասի կատարման  համար  ՀՀ կառավարության 2020թ. դեկտեմբերի 22-ի N2127-Ն որոշմամբ սահմանվել են նոր ժամկետներ՝ մինչև 2021թ. հուլիսի 30-ը:
Նախագծում նշված ծառայությունների գնման ընթացակարգերը գնումների մասին ՀՀ օրենսդրության պահանջների նկատմամբ բացառություններով կազմակերպելու անհրաժեշտությունը պայմանավորված է աշխատանքների իրականացման հրատապությամբ:


	4. Նախագծի փաթեթը չի պարունակում հիմնավորումներ՝ 
- նշված ծառայությունների գնման ընթացակարգերը գնումների մասին ՀՀ օրենսդրության պահանջների նկատմամբ բացառություններով կազմակերպելու անհրաժեշտության վերաբերյալ, նկատի ունենալով, որ դրանք չսահմանելու պարագայում ընթացակարգը կկազմակերպվի էլեկտրոնային գնումների համակարգի միջոցով, ինչի արդյունքում դրան մասնակցելու հնարավորություն կունենա ցանկացած մասնակից. 
- ՀՀ կառավարության 04.05.2017թ. N 526-Ն որոշմամբ հաստատված «Գնումների գործընթացի կազմակերպման» կարգի 71-րդ կետի 1-ին ենթակետի զ պարբերության պահանջների նկատմամբ սահմանվող բացառության կիրառման վերաբերյալ, մասնավորապես՝ թե պատվիրատուն ինչպես է ապահովելու պայմանագրի (կանխավճարի) և որակավորման ապահովման պայմանները չկիրառելու դեպքում առաջանալիք հնարավոր ռիսկերի նվազեցումը:
Միաժամանակ հայտնում ենք, որ Նախագծի 1-ին կետի 6-րդ ենթակետում անհրաժեշտ է N 526-Ն, 71-րդ» բառերի փոխարեն նշել N 526-Ն որոշմամբ հաստատված կարգի, 71-րդ» բառերը:
	Նախագծում նշված ծառայությունների գնման ընթացակարգերը գնումների մասին ՀՀ օրենսդրության պահանջների նկատմամբ բացառություններով կազմակերպելու անհրաժեշտությունը պայմանավորված է աշխատանքների իրականացման հրատապությամբ: Ծառայությունների ձեռքբերումը կկազմակերպվի առնվազն երեք հնարավոր մասնակիցներին հարցում ուղարկելու միջոցով:



Ընդունվել է






Ընդունվել է



